Skipulags- og byggingarnefnd


69. fundur skipulags- og byggingarnefndar Hveragerðisbæjar var haldinn miðvikudaginn 1. ágúst 2007, kl. 17:00 á skrifstofu bæjarins að Sunnumörk 2. Á fundinn voru mætt Anton Tómasson, Róbert Hlöðversson,  Guðrún Friðriksdóttir og Guðjón B. Hálfdánarson, sem mætti í forföllum Eyþórs H. Ólafssonar.  Kristín Dagbjartsdóttir boðaði forföll.  Ennfremur sátu fundinn Snorri Baldursson, slökkviliðsstjóri, Ármann Ægir Magnússon, fulltrúi fatlaðra, Oddur Hermannsson, landslagsarkitekt og Guðmundur F. Baldursson skipulags-  byggingarfulltrúi, sem skráði fundargerð í tölvu.

Anton Tómasson varaformaður nefndarinnar setti fund og bauð fundarmenn velkomna. Engar athugasemdir voru gerðar við fundarboðun.  Eftirfarandi mál voru tekin fyrir:

1. Aðalskipulag, ,,Svæði við Heiðmörk - Þelamörk”, athugasemdir sem borist hafa.

Tillaga að breytingu á aðalskipulagi Hveragerðis 2005-2017 ,,Svæði við Heiðmörk-Þelamörk”, hefur verið auglýst samkvæmt 18. gr. skipulags- og byggingarlaga nr. 73/1997.  Samhliða var auglýst tillaga að deiliskipulagi svæðisins. Tillagan felur m.a. í sér að reit Í2 er skipt í tvo hluta, norðan (Í2N) og sunnan (Í2S) Þelamerkur. Samkvæmt tillögunni eykst þéttleiki íbúðarbyggðar á reit Í2N úr 15 íbúðum/ha í 16,5 íbúðir/ha og leyfilegt verður að byggja á reitnum allt að 22 íbúðir í stað allt að 20.  Tillagan var auglýst frá og með 18. júní til og með  17. júlí 2007. Frestur til að skila inn athugasemdum rann út 31. júlí 2007. 

Athugasemdir bárust frá Ásgeiri Jónssyni og Maríu Halldórsdóttur, Þelamörk 57, 810 Hveragerði, dags.25/07/2007.  Meðfylgjandi bréfinu voru tvö fylgiskjöl (yfirlýsing bæjarstjóra dags. 25/08/2006 og bréf frá bréfriturum, dags. 26/11/2006, varðandi nýtingu svæðisins).  Athugasemdir bréfritara eiga bæði við um aðalskipulags- og deiliskipulagstillöguna. Hvað aðalskipulagstillöguna varðar þá mótmæla bréfritarar tillögum um aukinn þéttleika byggðar á svæðinu. 

Afgreiðsla: Að mati nefndarinnar er um minniháttar breytingu að ræða sem fellur vel að stefnumörkun bæjarstjórnar um eflingu miðkjarna bæjarins með aukinni þéttingu byggðar og að ný íbúðarsvæði myndi sterka bæjarheild.  Nefndin  leggur til við bæjarstjórn að tillagan verði samþykkt. 

2. Smyrlaheiði 45, nýtt einbýlishús, umsókn um byggingarleyfi.

Sótt er um byggingarleyfi fyrir einbýlishúsi með sambyggðum bílskúr.

Umsækjandi er  Símon Bjarnason, kt: 101166-2959, Valsheiði 32, 810 Hveragerði

Umsókn er dagsett: 30/07/2007.  Meðfylgjandi teikningar eru dagsettar: 25/07/2007.

Byggingarefni: Steinsteypa. 

Stærðir: Hús: 197,9m2, 805,8m3, lóð: 767,8m2, nýtingarhlutfall 0,26. 

Leyfilegt nýtingarhlutfall skv. deiliskipulagi: 0,3.  

Aðalhönnuður er Guðjón Þ. Sigfússon, kennitala 020162-3099.

Afgreiðsla: Nefndin samþykkir erindið samhljóða.

3. Breiðamörk/Suðurlandsvegur, flettiskilti, grenndarkynning, umsókn um byggingarleyfi.

Sótt er um byggingarleyfi fyrir flettiskilti við vegamót Suðurlandsvegar og Breiðumerkur.

Umsækjandi er  Dengsi ehf, kt: 621297-7759, Dugguvogi 1.b. 104 Reykjavík.

Umsókn er dagsett: 25/06/2007.

Meðfylgjandi teikningar eru dagsettar: 20/06/2007.

Byggingarefni: Stál og steinsteypa.

Aðalhönnuður er Baldur Eyþórsson, kt: 080840-2769.
Málið var á dagskrá 66. fundar nefndarinnar og var vísað í grenndarkynningu. 

Málið var áður á dagskrá 61. og 63. fundar nefndarinnar og var þá einnig grenndarkynnt. Þá barst bréf frá Vegagerðinni dags. 4/04/2007, þar sem ekki voru gerðar athugasemdir við tillöguna en settur fyrirvari varðandi kostnað við skiltið vegna væntanlegra breytinga á Hringvegi og gatnamótum.
Málið hefur verið grenndarkynnt að nýju. Athugasemd barst frá Umtaki fasteignafélagi ehf, kt: 420307-3300, dags. 27/06/2007.  Félagið er ekki sátt við svo stórt skilti á umræddum stað þar sem það mun rýra möguleika vegfarenda á að sjá bensínstöð N1 frá þjóðvegi 1 auk þess telur félagið að svo stórt skilti valdi sjónmengun.  Félagið gerir auk þess athugasemd við að sett verði kvöð á lóðina Breiðamörk 1, um aðkomuleið að fyrirhuguðu skilti.

Lögð fram breytt afstöðumynd gerð af Landform ehf, dags. 28/06/2007 þar sem kvöð um aðkomu að skiltinu um lóðina Breiðamörk 1 er felld niður.

Afgreiðsla: Að mati nefndarinnar rýrir skiltið óverulega útsýni frá þjóðvegi 1 að bensínstöð N1 að Breiðumörk 1.  Hæð upp undir neðri brún á skilti eru rúmir 5 metrar og situr skiltið á þremur 355mm stálsúlum með 350mm bili milli súlna.  Nefndin fellst á athugasemd við aðkomu að skiltinu um lóðina Breiðamörk1 og leggur til að bæjarstjórn samþykki breytta afstöðumynd.

Nefndin leggur til að byggingarleyfi verði veitt fyrir skiltinu.

4. Breiðamörk 1,  ÁTVR merki, umsókn um byggingarleyfi.

Sótt er um byggingarleyfi fyrir ATVR merki á suðvesturhlið verslunarhúss að Breiðumörk 1.

Umsækjandi er  Umtak fasteignafélag ehf, kt: 420307-3300.  Umsókn er dagsett: 02/07/2007. Meðfylgjandi aðaluppdrættir eru dagsettir: 02/07/2007. Aðalhönnuður er Sigurður Einarsson kt: 140432-4749.

Afgreiðsla: Erindið samþykkt samhljóða.

5. Göngustígur á milli Réttarheiði og Borgarheiði, bréf frá íbúum.

Lagt fram bréf, dags. 20/06/2007, frá Þorkeli Péturssyni og Guðrúnu Eiríku Snorradóttur, Réttarheiði 14 og Guðmundi Ingimarssyni og Margréti Jónu Bjarnadóttur, Réttarheiði 16, 810 Hveragerði, þar sem þess er óskað að staðsetning göngustígs meðfram baklóð bréfritara verði endurskoðuð.

Afgreiðsla: Nefndin bendir á að umræddur göngustígur er í samræmi við aðalskipulag Hveragerðis 2005-2017 og deiliskipulag við Réttarheiði. Stígurinn er hluti af megin gönguleiðakerfi bæjarins og er auk þess aðkomuleið að baklóðum nokkurra íbúða við Réttarheiði og Borgarheiði og lagnastæði fyrir veitulagnir. Breyting á legu stígsins snertir því hagsmuni fjölmargra aðila.  Nefndin telur ekki vera til staðar nægar forsendur til að lega umrædds göngustígs verði endurskoðuð.

